
47. தெரிந்து செயல் வகை (செய்யத் தக்க காரியத்தை ஆராய்ந்து செய்வது)

அழிவதுஉம் ஆவதுஉம் ஆகி, வழிபயக்கும் ஊதியமும் சூழ்ந்து, செயல் ! 46f ஒரு காரியத்தைத் தொடங்குவதற்கு முன், அதனால் ஏற்படும் செலவு, வரவு, பிறகு கிடைக்கும் லாபம் இவைகளை ஆராய்ந்து செய்ய வேண்டும்.

தெரிந்த இனத்தொடு தேர்ந்து எண்ணிச் செய்வார்க்கு அரும் பொருள் யாது ஒன்றும் இல். 462 தெரிந்த மனிதரோடு, காரியத்தை ஆராய்ந்து, தானும் யோசித்துப் பார்த்துச் செய்கின்றவருக்கு முடியாத காரியம் எதுவும் இல்லை.

ஆக்கம் கருதி, முதல் இழக்கும் செய்வினை ஊக்கார், அறிவு உடையார். 463 பிறகு வரக்கூடிய லாபத்தை எண்ணி, தற்போது கையில் உள்ள மூலதனத்தை இழக்கக் கூடிய காரியத்தை அறிவுள்ளவர் செய்ய மாட்டார்.

தெளிவு இலதனைத் தொடங்கார்-இளிவு என்னும் ஏதப்பாடு அஞ்சுபவர். 464 இழிவு உண்டாக்கும் குற்றத்துக்குப் பயப்படுகின்றவர், ‘இவ்வளவு லாபம் வரும்’ என்று ஆராய்ந்து தீர்மானிக்காமல், காரியத்தைத் தொடங்க மாட்டார்.

வகை அறச் சூழாது எழுதல், பகைவரைப்

பாத்திப் படுப்பது ஒர் ஆறு. 465 செய்ய வேண்டிய காரியத்தைப் பற்றி, எல்லா விவரங்களையும் முடிவாக எண்ணாமல், தொடங்கி விடுவது பகைவரை வளர்த்துக் கொள்ள வழி அமைத்துக் கொடுத்தது போன்றது (தொழிலில் போட்டியையும், போலிச்சரக்கு உற்ப்த்தியாளரையும் குறிப்பிடடுப் பகைவர் என்று கூறுகிறார் போலும்).

